
Cyflwyniad 

 Yn unol â Rheol Sefydlog 27.13,
1

 a gofynion Deddf Llywodraeth 1.

Cymru 2006,
2

 ar 29 Hydref 2010,
3

 cyflwynodd Archwilydd Cyffredinol 

Cymru (‘yr Archwilydd Cyffredinol’) ei amcangyfrif i ni o incwm a 

gwariant Swyddfa Archwilio Cymru ar gyfer y flwyddyn a ddaw i ben ar 

31 Mawrth 2012. 

 Cyflwynodd yr Archwilydd Cyffredinol fersiwn ddiwygiedig o’i 2.

amcangyfrif ar 18 Tachwedd 2010. Mae’r fersiwn hon yn trafod rhai o’r 

pwyntiau a godwyd yn ystod cyfarfod y Pwyllgor Cyfrifon Cyhoeddus ar 

11 Tachwedd 2010, ond ni wnaethpwyd unrhyw newidiadau i’r 

ffigurau a amcangyfrifwyd. Dyma’r fersiwn o’r amcangyfrif a osodwyd 

gerbron Cynulliad Cenedlaethol Cymru (‘y Cynulliad’). 

 Mae tair agwedd ar gyllideb amcangyfrifedig yr Archwilydd 3.

Cyffredinol y mae’r Pwyllgor Cyfrifon Cyhoeddus yn eu hystyried ac 

sy’n gofyn am gael eu hawdurdodi gan y Cynulliad. Y tair agwedd yw: 

– yr adnoddau sydd i'w defnyddio gan yr Archwilydd Cyffredinol; 

– yr adnoddau sy'n cronni i'r Archwilydd Cyffredinol y gall eu cadw 

(yn hytrach na'u talu i mewn i Gronfa Gyfunol Cymru); a 

– y swm y gellir ei dalu o Gronfa Gyfunol Cymru i'r Archwilydd 

Cyffredinol. 

Adnoddau 

 O ran adnoddau, mae’r Archwilydd Cyffredinol yn gofyn am 4.

£4.853 miliwn ar gyfer gweinyddu Swyddfa Archwilio Cymru a 

chyflawni ei swyddogaethau statudol yn 2011-12. Mae hyn yn 

ostyngiad o 3.8 y cant ar yr amcangyfrif ar gyfer 2010-11, ac yn 

gyfystyr â gostyngiad o £194,000 ar yr amcangyfrif ar gyfer 2010-11. 

 

 Amcangyfrifon diweddaraf y Swyddfa Cyfrfioldeb Cyllidebol am 5.

chwyddiant Mynegai Prisiau Defnyddwyr (CPI) ar gyfer 2011-12 yw 2.6 

y cant.
4

 Yn seiliedig ar hyn, mae cais amcangyfrifedig yr Archwilydd 

                                       
1

 Cynulliad Cenedlaethol Cymru, Rheolau Sefydlog Cynulliad Cenedlaethol Cymru, Hydref 2010 

2

 Deddf Llywodraeth Cymru 2006 (c.32) 

3

Archwilydd Cyffredinol Cymru, Amcangyfrif o incwm a gwariant Swyddfa Archwilio Cymru ar gyfer y 

flwyddyn a ddaw i ben ar 31 Mawrth 2012, Hydref 2010 

4

Swyddfa Cyfrfioldeb Cyllidebol, Supplementary forecast information: CPI inflation, 20 Hydref 2010 

http://www.cynulliadcymru.org/standing_orders_bound_version_oct_2010_-_combined.e.pdf
http://www.legislation.gov.uk/ukpga/2006/32/contents
http://www.cynulliadcymru.org/bus-home/bus-committees/bus-committees-other-committees/bus-committees-third-ac-home/bus-committees-third-ac-agendas/pac_3__15-10_p2__estimate_of_the_income_and_expenditure_of_the_wales_audit_office-e.pdf?langoption=3&ttl=PAC%283%29-15-10%20%3A%20Paper%202%20%3A%20Auditor%20General%20for%20Wales%20Estimate%20of%20Income%20and%20Expenditure%20%28PDF%2C%20373%20KB%29
http://www.cynulliadcymru.org/bus-home/bus-committees/bus-committees-other-committees/bus-committees-third-ac-home/bus-committees-third-ac-agendas/pac_3__15-10_p2__estimate_of_the_income_and_expenditure_of_the_wales_audit_office-e.pdf?langoption=3&ttl=PAC%283%29-15-10%20%3A%20Paper%202%20%3A%20Auditor%20General%20for%20Wales%20Estimate%20of%20Income%20and%20Expenditure%20%28PDF%2C%20373%20KB%29
http://budgetresponsibility.independent.gov.uk/d/cpi_inflation.pdf

Cyffredinol yn gyfystyr â gostyngiad refeniw real o 6.4 y cant yn 2011-

12. 

Cronni adnoddau 

 Mae’r Archwilydd Cyffredinol hefyd yn gofyn am gadw £8.024 6.

miliwn mewn adnoddau o ffïoedd ac incwm arall (ac eithrio adnoddau 

sy’n cronni mewn perthynas â pheth gwaith llywodraeth leol nad oes 

angen i’r Cynulliad eu hawdurdodi) i’r Archwilydd Cyffredinol ei 

ddefnyddio at wasanaethau cysylltiedig ac i weinyddu Swyddfa 

Archwilio Cymru yn 2011-12. Mae hyn yn ostyngiad o 26 y cant ar yr 

amcangyfrif ar gyfer 2010-11 ac yn gyfystyr â gostyngiad o £2.748 

miliwn ar yr amcangyfrif ar gyfer 2010-11. 

Gofyniad arian parod 

 Gofyniad arian parod net yr Archwilydd Cyffredinol o Gronfa 7.

Gyfunol Cymru i dalu'r symiau net sy'n ddyledus i'w talu yn ystod 

2011-12 yw £4.753 miliwn. Mae hyn yn ostyngiad o 6.3 y cant ar yr 

amcangyfrif ar gyfer 2010-11 ac yn gyfystyr â gostyngiad o £321,000 

ar yr amcangyfrif ar gyfer 2010-11. 

Sylwebaeth 

 Rydym yn cymeradwyo’r Archwilydd Cyffredinol am ddod o hyd i’r 8.

arbedion hyn tra’n parhau i ddarparu’r un lefel o wasanaeth, ac rydym 

yn cytuno gyda’i asesiad a roddodd wrth gyflwyno’i amcangyfrif i ni ar 

11 Tachwedd: 

 

‘As the auditor general, I am always conscious that I have a duty and a 

function to perform, and that I need to do it well. I need to do it well for the 

sake of the people of Wales and for you; you demand nothing less. However, 

at the same time, in delivering it, I cannot be insensitive to two things: first, 

that this is a time of unprecedented restraint in public expenditure, and I do 

not think that the Wales Audit Office ought to be immune to that; and, 

secondly, that our fees are a part of the costs of the bodies that we audit. I 

have therefore deliberately set a tough target for the office.’
 5

 

Craffu ar yr amcangyfrif 

 Ar 11 Tachwedd 2010, buom yn craffu ar amcangyfrif yr 9.

Archwilydd Cyffredinol.
6

 Fel y nodwyd uchod, rydym yn croesawu’r 

amcangyfrif is a gyflwynwyd i ni. Mae’r amcangyfrif yn cynnwys 

gwybodaeth gyd-destunol ddefnyddiol. Fodd bynnag, roeddem o’r farn 

                                       
5
 Cofnod o’r Trafodion, 11 Tachwedd 2010, Paragraff 178 

6

 Cofnod o’r Trafodion, 11 Tachwedd 2010 

y gallai fod wedi darparu rhagor o wybodaeth am rai meysydd a 

gofynnom am hyn gan yr Archwilydd Cyffredinol yn ystod y cyfarfod. 

 Un o’r meysydd y gofynnwyd am ragor o eglurder yn ei gylch 10.

oedd y cynnig ar sut i fynd i’r afael â’r cynllun diswyddiadau cynnar yn 

y cyfrifon blynyddol, sydd wedi’i nodi yn ail baragraff y papur 

amcangyfrif. Byddwn yn aros am ganfyddiadau ymchwiliad y Swyddfa 

Archwilio Genedlaethol am y mater hwn cyn dod i gasgliad ar sut y 

dylid mynd i’r afael ag ef, ond rydym yn croesawu cadarnhad cynnar yr 

Archwilydd Cyffredinol y bydd yn ystyried gofynion Llawlyfr 

Adroddiadau Ariannol a Safon Cyfrifyddu Rhyngwladol 8 (IAS 8) yn 

llawn wrth gynnwys gwallau’r blynyddoedd blaenorol yn y cyfrifon. 

 Gofynnom hefyd am ragor o wybodaeth am y canlynol: 11.

– Faint o dwyll sydd wedi cael ei atal a’i ganfod, a faint o’r twyll a 

ganfuwyd sydd wedi’i adennill. 

– Faint yw gwerth yr arbedion effeithlonrwydd sydd wedi’u nodi yn 

yr amcangyfrif – arbedion sydd eisioes wedi’u gwireddu ac 

arbedion arfaethedig. 

– Gwerth amcangyfrifedig y gwaith sydd wedi’i nodi fel gwaith 

archwilio ychwanegol ar gyfer 2011-12, o dan baragraff 16 i 27, 

yn ôl yr wyth is-bennawd yn yr adran hon. 

 Darparodd yr Archwilydd Cyffredinol y wybodaeth ychwanegol 12.

hon ar 18 Tachwedd 2010. Mae wedi ei hatodi fel Atodiad A i’r 

adroddiad hwn. Rydym yn ddiolchgar i’r Archwilydd Cyffredinol am 

ddarparu’r wybodaeth hon yn brydlon. 

Ansicrwydd 

 Roedd yr Archwilydd Cyffredinol yn glir nad oedd yr amcangyfrif 13.

hwn yn rhoi llawer o hyblygrwydd iddo. Nododd nifer o feysydd lle 

roedd cryn ansicrwydd yn parhau a meysydd lle bydd yn rhaid iddo 

chwilio am adnoddau newydd rywbryd yn y dyfodol. Mae’r prif faes y 

mae ansicrwydd amdano yn ymwneud â threfniadau gorbwyso Treth ar 

Werth a’r incwm o ffïoedd gan nad yw’r rownd nesaf o drafod ffïoedd 

wedi dechrau eto. 

 Rydym yn bwriadu monitro’r digwyddiadau hyn yn ofalus ac 14.

rydym wedi gofyn i’r Archwilydd Cyffredinol ein hysbysu o unrhyw 

ddatblygiadau sy’n deillio o ganlyniad i’r angen am arian ychwanegol 

yn 2011-12. 

Casgliad 

 Rydym yn cymeradwyo amcangyfrif yr Archwilydd Cyffredinol o 15.

incwm a gwariant Swyddfa Archwilio Cymru ar gyfer y flwyddyn a ddaw 

i ben ar 31 Mawrth 2012, fel y’i gososdwyd ar 22 Tachwedd 2010, ac 

yn hapus iddo gael ei osod gerbron y Cynulliad i Weinidogion Cymru er 

mwyn ei gynnwys yng nghynnig ffurfiol y gyllideb ar gyfer 2011-12. 

Atodiad A 

